
סיחון איז ארויס אין א מלחמה אנטקעגן מואב, ס'איז געווען 
א שווערע מלחמה, מואב האט זיך נישט געלאזט, און ער האט 
גערופן בלעם זאל קומען שעלטן מואב און דורך דעם האט ער 

זיי געווינען און אוועק גענומען פון זיי די שטאט חשבון.
האבן  דעם  אויף   – חשבון"  בואו  המושלים  יאמרו  כן  "על 
געזאגט די מושלים )בלעם און זיין טאטע( קום שטאט חשבון 

אריבער צו סיחון, דאס איז די פשוט'ע פשט פונעם פסוק.
די גמרא ברענגט א דרש אויף דעם פסוק "על כן" –וועגן דעם  
"יאמרו המושלים" – וועלן זאגן די ערליכע מענטשן וואס זענען 
מושל אין זייער יצר, "בואו חשבון" לאמיר מאכן א חשבון א 

נפש, פון די מצוות און די עבירות מ'זאל גארנישט פארלירן.
לכאורה איז שווער צו פארשטיין ווי קומט אריין דער דרש 
אין דעם ענין, עפעס א פארבינדונג מוז דאך זיין צום פשט אויך 
און דער פסוק רעדט דאך פון א שטאט וואס האט געהייסן 
צו א  צו  ווי קומט דאס  איז  פון חשבונות,  נישט  און  חשבון 

חשבון הנפש?
וואס דא איז געשעהן זעהט מען  ווען מ'טראכט אריין  נאר 

זייער א אינטערעסאנטע זאך.
סיחון האט געוואלט זיין א גרויסער קעניג און געוואלט האבן 
און  קאפ  אין  משוגע'ס  א  אריין  אים  ס'איז  לאנד,  גרויסע  א 
ער איז ארויס אין א מלחמה אנטקעגן מואב, ס'איז געווען א 
שווערע מלחמה, אסאך גע'הרג'עטע און אסאך געלט האט מען 
אויס געגעבן און סיחון נאך אפאר שווערע מערכות האט ער 
געווינען, "ויקח את כל ארצו מידו"  גאנץ מואב איז געווען אין 

זיינע הענט.
סיחון איז אהיים בכבוד גדול, אלע האבן זיך געפרייט און אים 
בארומט אויף זיינע הצלחות, ס'האט זיך געלוינט אלע כוחות 
מ'האט  וואס  געלטער  אלע  און  געלייגט  אריין  מ'האט  וואס 
אויסגעלייגט, מ'האט א גרויסע לאנד, איך בין א גרויסע קעניג.

ס'איז אריבער א קורצע צייט און כלל ישראל איז געקומען 
און אלעס אוועק גענומען, וואס איז נתברר געווארן אז עמון 
ומואב טיהרו בסיחון" אז נאר דורך די ארבעט פון סיחון האבן 
כלל ישראל געקענט אוועק נעמען די לאנד פון מואב, ווייל מיט 

מואב האבן זיי נישט געמעגט מלחמה האלטען.
דאס הייסט מיט אנדערע ווערטער אז סיחון האט אזוי שווער 
ס'איז  אז  זיכער  געווען  און  געפלאגט  אזוי  זיך  און  געארבעט 
פאר אים, מיט א קורצע בליק האט עס טאקע אויס געזעהן א 
הצלחה פאר זיך, אבער ווען מ'קוקט מיט א ווייטע בליק זעהט 
מען אז די אמת איז אז ער האט זייער שווער געארבעט פאר 

יענעם און ער האט גארנישט געהאט פון דעם.
אויף דעם זאגן די מושלים ביצרם "בואו חשבון" לאמיר ארויס 
נעמען די ריכטיגע חשבון פון די מלחמה, און לאמיר פארשטיין 
אז מ'דארף קוקן א ווייטע בליק און זיך נישט באגעניגן מיט 
ווייטע  א  לאמיר האבן  יעצט,  מ'האט  וואס  קליינע הצלחות 
בליק און זעהן די ריכטיגע חשבון פון "הפסד מצוה כנגד שכרה" 
און אריין לייגן די כוחות אין די זאכן וואס וועלן ברענגען גרויסע 

רווחים אויף א לאנגע צייט און נישט נאר דא אויף יעצט. 

אין די וואכעדיגע סדרה טרעפן מיר די באקאנטע 
מעשה פון מי מריבה, די וואסער וואס וועגן דעם 
איז משה רבינו געשטראפט געווארן און נישט אריין 
געגאנגען קיין ארץ ישראל, זייער אסאך מפרשים 
פלאגן זיך צו פארשטיין און מסביר צו זיין וואס איז 
דא פונקטלעך געווען די עבירה וואס משה רבינו 
יעדער  וואס  אליין  דעם  פון  און  געזינדיגט,  האט 
זיך צו טרעפן די עבירה פארשטייט מען  פלאגט 
אז ס'איז נישט פון די סארט עבירות וואס מ'קען 
זייער א קליינע עבירה  זיך  זיי זעהן נאך ס'רעדט 
משה  ווי  מענטש  הייליגער  אזא  פאר  נאר  וואס 
רבינו ווערט עס גערעכנט פאר א עבירה און פאר 

אנדערע איז דאס גארנישט א פראבלעם.

מי  פון  מעשה  די  אויף  צו  שטעלט  מדרש  דער 
עלייך  "ראשך  אין שיר השירים:  מריבה א פסוק 
ככרמל ודלת ראשך כארגמן מלך אסור ברהטים" 
די   – ככרמל"  עלייך  "ראשך  מדרש  דער  זאגט 
חשוב'ע פון דיר זענען אזוי ווי אליהו הנביא וואס 
אויפ'ן בארג כרמל,  האט אראפ געברענגט רעגן 
זענען  מענטשן  פשוט'ע  די  אין   – ראשך"  "ודלת 
המלך,  דוד  ווי  אזוי   – "כארגמן"  מיר  ביי  באליבט 
"מלך אסור ברהטים" – דאס איז משה רבינו וואס 
איז נישט אריין אין ארץ ישראל וועגן די מעשה פון 

מי מריבה.

לכאורה איז זייער שווער צו פארשטיין דעם מדרש 
וואס וויל ער דא זאגן מיט דעם וואס ער שטעלט 
מיט  צוזאמען  המלך  דוד  מיט  הנביא  אליהו  צו 
די מעשה פון מי מריבה, וואס האבן דא צו טוהן 

איינער מיט'ן אנדערן.

תורה  די  אונז  דערציילט  פרשה  די  אין  ווייטער 
איז  געווארן,  נפטר  איז  הכהן  אהרן  ווען  נאך  אז 
די וואלקען –ענני הכבוד אוועק פון כלל ישראל,  
און עמלק האט אויס גענוצט די געלעגנהייט און 

געקומען מלחמה האלטן מיט כלל ישראל.

עמלק האט אבער געוואוסט אז כלל ישראל וועט 
דאווענען און בעטן דער אייבישטער זאל זיי העלפן 
האט ער געטוישט זיין שפראך צו רעדן די שפראך 
פון כנען כדי כלל ישראל זאל מיינען אז דאס זענען 
כנענים און ער וועט דאווענען צו געווינען די כנענים 
זיי קענען געווינען כלל ישראל,  וועלן  און ממילא 
עפעס  אז  געזעהן  האבן  וואס  יידען  די  אבער 
קלאפט נישט דא, א פאלק וואס איז אנגעטוהן אזוי 
ווי עמלק און רעדט אזוי ווי כנען, האבן זיי געבעטן 
"אם נתן תתן את העם הזה בידי" זיי האבן געבעטן 

צו געווינען דעם פאלק ווער דאס זאל נאר זיין.

האבן  פארוואס  פארשטיין  מען  דארף  לכאורה 
עמלק געמאכט דווקא די עצה צו פארדרייען די 
יידען און אנדערע סארט עצות? וואס איז א חילוק 
אדער  פאלק  דעם  פון  נאמען  די  ווייסן  זיי  אויב 
נישט? און בכלל איז שווער זייט ווען האט עמלק 

מורא פון יידישע תפילות? 

*

מאכט אייך גרייט ארויס צו פארן – האט דער בעל 
שם הקדוש געהייסן פאר זיינע תלמידים איין מוצאי 

שבת.

נאך א קורצע צייט זענען שוין געזעצן די תלמידים 
אויפ'ן וואגן, אלעקסי האט געצויגן די לייצעס און די 

פערדן זענען ארויס געלאפן צו זייער וועג.

ווען די פערדן האבן זיך אפ געשטעלט פון די לויפן, 
האבן זיי זיך געטראפן שפעט אין די נאכט לעבן 
די  פון  עק  אין  הייזקעלע,  צובראכענע  קליינע  א 

דארף.

זיינע תלמידים האבן  מיט  הייליגער בעש"ט  דער 
געקלאפט אויפ'ן טיר.

ווער איז דארט? – האט זיך געהערט די שטימע פון 
די צווייטע זייט.

קאלט  ס'איז   – ענטפער  די  געווען  איז   – יידן 
אינדרויסן לאזט אונז ביטע אריין אין שטוב.

ר' משה האט געפענט די טיר, און מיט גרויס שמחה 
אריין גענומען די געסט אין זיין שטוב, די ארעמקייט 
האט געשריגן פון אלע זייטן, ער האט צו געשטעלט 
א באנק לעבן די וואנט עס זאל נישט אראפ פאלן 
האלץ  שטיקל  א  געזוכט  געזעצט,  אוועק  זיי  און 
וואס איז געבליבן אין שטוב, און פראבירט אן צו 

ווארעמען אביסל הייס וואסער פאר זיינע געסט.

נאר ווארעמע וואסער?! – האט דער בעש"ט אויס 
גערופן – האסט נישט אביסל ווארעמע מילך צו 

געבן?

אזוי ווי איהר זעהט האב איך נישט גארנישט אין 
שטוב, אבער לכבוד די געסט וועל איך גיין ברענגען 

מילך – האט ר' משה געענטפערט.

ר' משה איז ארויס פון שטוב, און צוריק געקומען 

ווי אזוי קומט דאס          
אראפ צו אונז?

א גוטן שבת

   פרשת חקת - בלק                                       גליון קנא שנה ד 



צו  געגעבן  און  מילך,  פרישע  קריגל  קליין  א  מיט  שעה  האלבע  א  נאך 
טריקנען פאר'ן בעש"ט מיט זיינע תלמידים.

די זון האט אויף געשיינט און זיי האבן זיך געשטעלט דאווענען שחרית מיט'ן 
נץ.

מיר זענען זייער הונגעריג – האט אים דער בעש"ט געזאגט נאכ'ן דאווענען – 
ס'וואלט געפאסט דו זאלסט צו גרייטן א גוטן פרישטיג פאר'ן עולם.

וועל איך צו גרייטן – האט ר' משה געענטפערט – אבער ס'וועט  זיכער 
נעמען אביסל צייט.

ר' משה האט גענומען איינע פון די שבת לייכטערס און ארויס פון שטוב, 
ווען ר' משה איז צוריק געקומען איז די לייכטער נישט געווען, אנשטאט 
דעם האט ער געשלעפט א גרויסע זאק וואס פון דארט האט ער ארויס 
און  ירקות,  און  אייער  קעז,  און  פיטער  מילך  און  ברויט  פרישע  גענומען 
אויסגעשטעלט א שיינע פרישטיג לכבוד די חשוב'ע געסט וואס זענען אים 

דא אריין געפאלען אינמיטן די נאכט.

דער בעש"ט מיט זיינע תלמידים האבן געפראוועט א פרישטיג וואס האט 
זיך אריין געצויגן טיף אינעם טאג אריין, ר' משה מיט זיינע קינדער האבן 

אויך הנאה געהאט פון די שיריים וואס די געסט האבן איבער געלאזט.

נאך אזא פיינע פרישטיג און נאך א נאכט אן צו שלאפן וואלט געפאסט זיך 
אביסל אפ צו ריהען – האט דער בעש"ט געזאגט פאר ר' משה.

און ר' משה איז שוין געלאפן צו גרייטן בעטן פאר די געסט, וואס זענען 
געבליבן ביי אים ביז שפעט נאך מיטאג.

יעצט איז דאך נישט א צייט ארויס צו גיין אויפ'ן וועג – האט זיך דער בעש"ט 
אנגערופן – מיר וועלן שוין בלייבן אויף נאכטמאל.

ר' משה האט נישט געוואוסט וואס צו טוהן, ער האט זיך זייער געפרייט צו 
די געסט וואס זעהען אויס שיינע און ערליכע יודען אבער פון ווי וועט ער זיי 

צו שטעלן א נאכטמאל.

איך גיי זעהן אויב דער מעלקער וועט מיר מסכים זיין צו פארקויפן נאך 
אביסל מילך – האט ער געזאגט פאר זיינע געסט.

וואס?! א מילעכיגע נאכטמאל?! ס'פאסט נישט! – האט זיך דער בעש"ט 
אנגערופן.

אבער ס'איז דאך נישטא א שוחט אין אונזער דארף – זאגט ר' משה.

מיר האבן א שוחט – זאגט דער בעש"ט – גיי ברענג א פיינע פעטע הינדל 
און מיר וועלן דאס שוין שחט'ן.

ווער וועט מיר פארקויפן א הינדל? פון ווי וועל איך דאס באצאלן? – טראכט 
ביי זיך ר' משה – אבער ס'איז א מצוה פון הכנסת אורחים און איך גיי עס 
זיין אויף די שענסטע פארנעם, האט ער מחליט געווען, ער האט  מקיים 
גענומען די צווייטע לייכטער וואס איז געבליבן פון פרישטיג און ארויס פון 

שטוב.

נאך א קורצע צייט איז ר' משה צוריק געקומען מיט א לעבעדיגע הינדעלע 
און מיט א זאק קארטאפל, און צוזאמען מיט די בני בית האט ער זיך גענומען 

צו גרייטן א נאכטמאל פאר די געסט.

נאך נאכטמאל זענען די געסט געבליבן אויף נאך א טאג און אויף נאך א 
נאכט, און נאך א טאג און נאך א נאכט, פון א סעודה צו א סעודה האט זיך 
די שטוב אויסגעליידיגט פון די ווערדפולע זאכן וואס ער האט געהאט, ר' 
משה האט פארקויפט וואס ער האט נאר געקענט כדי צו קויפן עסן פאר 
די געסט וואס האבן הנאה געהאט און פארברענגט און זיך אום וויסענדיג 

געמאכט פון די ארעמקייט וואס האט געהערשט אין זיין שטוב.

דאנערשטיג נאכמיטאג האט דער בעש"ט געהייסן צו גרייטן דעם וואגן.

ר' משה האט צו געענדיגט די מצוה פון הכנסת אורחים מיט אלע הידורים 
און ארויס באגלייט זיינע געסט, וואס ערשט יעצט איז דערוויסט געווארן אז 

דאס איז געווען דער בעל שם הקדוש מיט זיינע תלמידים.

מיט גרויס שמחה איז ר' משה צוריק אהיים געקומען דערציילן פאר די 

משפחה ווער זענען געווען די חשוב'ע געסט וואס זיי האבן געהאט.

אבער אינדערהיים האט ר' משה געטראפן די קינדער זיצן און וויינען.

מיר זענען הונגעריג, מיר ווילן עסן - האבן זיי געקלאגט – די געסט האבן 
אלעס אויף געגעסן און גארנישט איבער געלאזט.

זיי זענען דאך נישט מער ווי גערעכט – האט ר' משה געטראכט ביי זיך און 
אנגעהויבן צו זוכן אין שטוב אפשר איז נאך געבליבן א חפץ וואס מ'קען 
פארקויפן און קויפן עסן, אבער די שטוב איז געווען אויסגעליידיגט, גאר 

נישט איז נישט געבליבן.

רבונו של עולם – האט ר' משה אויסגעפלאצט מיט א געוויין – שיק מיר 
פרנסה, שיק מיר געלט צו קויפן עסן פאר מיינע קינדער, העלף מיר ארויס 

פון מיין ארעמקייט.

און ווי נאר ר' משה האט זיך צו וויינט און זיך גענומען דאווענען האט זיך 
געהערט א קלאפ אויפ'ן טיר.

דער אלטער איוואן דער שיכור פונעם שטעטל איז אריין אין שטוב.

מושקע – האט איוואן זיך געבעטן – גיב מיר עפעס א טרינק, איך האב שוין 
לאנג נישט געטרינקען.

איך האב דיר נישט וואס צו געבן – ענטפערט ר' משה – קענסט אליין זעהן 
אז די שטוב איז ליידיג.

ער  ביז  טרינקען,  געזוכט  און  שטוב  אין  געדרייט  ארום  זיך  האט  איוואן 
האט געטראפן די ליידיגע פאס בראנפן, ער האט עס אויס געקלאפט און 

געטראפן אפאר טראפן שארפע בראנפען.

הער מיר צו מושקע – זאגט איוואן – איך בין זייער הונגעריג און דארשטעריג, 
דא האסטו א מטבע, איך ווייס נישט וויפיל דאס איז ווערט, גיי אין דארף און 

ברענג צו עסן און טרינקען, און וואס ס'בלייבט לאז פאר דיר.

ר' משה האט גענומען די מטבע און שנעל ארויס געלאפן קויפן עסן פאר 
די גאנצע משפחה און אפאר פלעשער פאר איוואן און ס'איז אים נאך 

געבליבן רעשט.

איוואן האט זיך זייער געפרייט צו זעהן די אלע פלעשער וואס ר' משה האט 
אים געקויפט, און אים געגעבן נאך צוויי מטבעות א מתנה.

איוואן האט נישט געוואלט אהיים גיין און געבליבן יענע נאכט ביי ר' משה.

הער מיך צו – האט איוואן געזאגט צומארגנ'ס פאר ר' משה – איך האב נאך 
זייער אסאך אזעלכע מטבעות, איך האב עס אין א באהאלטענע פלאץ אין 
וואלד, איך וויל דאס נישט געבן פאר מיין טאכטער ווייל זי שרייט מיר אן 

די גאנצע צייט אז איך בין א שיכור און זי וויל מיר נישט געבן צו טרינקען.

אויב דו ביסט מסכים איך זאל בלייבן וואוינען ביי דיר, און דו זאגסט מיר צו 
אז דו וועסט מיר ברענגען יעדן טאג צו טרינקען וועל איך דיר ווייזן ווי ס'ליגט 
מיין געלט און דו וועסט באקומען פון מיר די גאנצע אוצר וואס איך האב.   

וואגן און ארויס געפארן  גענומען א פערד און  ר' משה  נאך שבת האט 
מיט איוואן אין וואלד, טיף אין וואלד לעבן א גרויסע בוים האט איוואן אפ 
געשטעלט דעם וואגן, אריין געקראכן אין א לאך וואס איז געווען אין דעם 
בוים און אנגעהויבן ארויס צו ווארפן פילע האפענס מיט מטבעות, אינדרויסן 
איז געשטאנען ר' משה און אנגעפילט די ליידיגע זעק מיט מטבעות, ווען די 
גאנצע וואגן איז געווען אנגעפאקט מיט זעק, איז איוואן ארויס פונעם בוים 

און צוזאמען זענען זיי צוריק געפארן אהיים.

אפאר טעג שפעטער, ווען איוואן איז געווען שיכור האט ער מחליט געווען 
צו גיין א בעזוך צו זיין טאכטער, דארט האט ער זיך צוקריגט און צושלאגן 
מיט זיין איידעם ביז ער איז געפאלן און געשטארבן ביי זיין טאכטער אין 

שטוב.

פון יענעם טאג אין ווייטער איז ר' משה געווארן דער באקאנטער גביר אין 
שטעטל, ר' משה איז ארום געפארן און געהאנדלט אינעם גאנצען לאנד, 
און אזוי איז ער איין טאג אנגעקומען קיין מעזיבוז צום הייליגן בעל שם טוב.

דער בעל שם הקדוש האט אויף גענומען ר' משה מיט גרויס כבוד און פרייד 

המשך בעמוד ד'



שאלה: איך בין זייער א גוטער בחור און איך לערן זייער גוט, איך האב איין פראבלעם איך 
האב אין מיר א שלעכטע מידה אז יעדע זאך וואס מ'מאכט מיר נעם איך אן זייער שווער און 
אפילו איך פראביר מיך איין צו האלטן פלאץ איך אויס יעדע מאל פון פריש, און ס'קומט ארויס 
פון דעם נאר פראבלעמען, ווי אזוי קען איך מצליח זיין מיך איין צו האלטן?

תשובה:
וואס  טאפ  סארט  א  געטראפן  אויס  מען  האט  צוריק  יאהרן 
קאכט מיט פרעשע, די געדאנק פון דעם טאפ איז אז ווען ער איז 
ווערן די  שטארק צו געמאכט און ס'ווערט קאכעדיג אינעווייניג 
עסן געקאכט אסאך שנעלער ווייל די פארמאכטקייט ברענגט א 
פרעשע וואס מאכט די היץ שטערקער און ס'קאכט זיך שנעלער 
און בעסער, אבער דער טאפ האט אויך א סכנה אז אויב ס'איז דא 

צו א שטארקע פרעשע אין דעם קען דאס פלאצן.

א  קאכן  זיך  שטעלט  מענטש  א  פארשטעלן  זיך  לאמיר  יעצט 
סעודה, ער לייגט אריין די עסן אין אזא טאפ, ער מאכט שטארק 
צו די טאפ, ער מאכט זיכער אז ס'איז גוט צו געמאכט, ער שטעלט 
עס אויפ'ן פייער און ער צינדט אן די פייער, ס'גייט אריבער אביסל 
צייט און דער טאפ הייבט אן צו קאכן, ער מאכט שטארקע קולות 

און די רויך ווערט שטערקער און שטערקער.

ס'גייט אריבער א שעה דער טאפ שרייט שוין זייער הויך, ס'הערט 
זיך אויס אז ס'גייט באלט פלאצן פון די פרעשע, אונזער קעכער 
פאסט שטארק אויף און ער וויל נישט ס'זאל פלאצן, וואס טוהט 
ער? ער ברענגט א גרויסע דעק און ער לייגט עס ארויף אויפ'ן 
טאפ, אבער די קולות ווערן נאר שטערקער און שטערקער, און 
ס'הערט זיך ממש סכנה'דיג, און אונזער קעכער וויל חלילה נישט 
שטארקע  א  ברענגט  ער  יעצט?  ער  טוהט  וואס  פלאצן,  ס'זאל 
קורה פון האלץ און ער שטעלט עס פון אויבן, ס'זאל זיך האלטן 
און  שווער  זייער  איז  האלץ  די  רוהיג  ער  איז  יעצט  שטערקער, 

שטארק ס'וועט זיך זיכער גוט האלטן.

נאר  ווערן  קולות  די  און  שעה  א  נאך  אריבער  אבער  ס'גייט 
שטערקער און שרעקליכער, אונזער קעכער צוטערט אז ס'גייט 
פלאצן, ער ברענגט א גרויסע אייזענע פלאטע וואס וועגט זייער 
שטארק און ער לייגט עס פון אויבן, יעצט וועט עס שוין זיכער זיין 

גוט – טראכט ער ביי זיך.

וואס וועט געשעהן מיט דעם טאפ נאך א שעה?

דער טאפ וועט זיין אין אזא שטארקע פרעשע אז ער וועט פלאצן 
און די טאפ מיט אלע שווערע זאכן וואס ער האט ארויף געלייגט 
אויף דעם וועלן פליהען אין אלע זייטן און מאכן גרויסע שאדנס 

פאר די גאנצע קאך.

וואס קען מען טוהן? ווי אזוי קען מען דאס אפ שטעלן?

ס'איז דא זייער א פשוט'ע עצה ווי אזוי אויף צו הערן די גרויסע 
די  פארלעשן  מאכן,  מען  דארף  זאך  קליינע  א  זייער  פרעשע, 

פייער.

ווען ער וועט פארלעשן די פייער דארף ער נישט צו דעקן די טאפ 

מיט גארנישט און ער דארף נישט לייגן שווערע זאכן די פרעשע 
וועט זיך אפ שטעלן פון זיך אליין.

דאס איז פונקט וואס ס'געשעהט ביי יעדער מענטש אינעווייניג.

ווען ס'געשעהט פאר א מענטש אזאך וואס רעגט אים אויף און 
בדרך  רעגן,  אויף  נישט  זיך  און  איינצוהאלטן  זיך  פראבירט  ער 
כלל זעהט עס אויס אזוי ווי דער טאפ, ער דעקט צו זיין כעס מיט 
א טרינק און שפעטער מיט עפעס א עסן און שפעטער דרייט ער 
זיך אהער און אהין און פראבירט דאס איין צו שלינגען שטערקער 
און אפשר וועט העלפן נאך א קאווע אדער טשאקאלאד און צום 
סוף פלאצט ער אויס מיט אלעס צוזאמען, און ווען ס'פלאצט איז 
די  אין  נישט  מאל  אסאך  און  קאנטראל  אן  אינגאנצן  שוין  דאס 

ריכטיגע פלאץ און נישט אויף דער ריכטיגער מענטש.

איז וואס טוהט מען? מ'פארלעשט די פייער! ווי אזוי פארלעשט 
מען די פייער? וואס איז דא די פייער?

ווען ס'געשעהט עפעס ארום דער מענטש איז דא די מעשה וואס 
ס'איז געשעהן פאר דער מענטש, בדרך הטבע יעדער נארמאלער 
מענטש וואס ס'געשעהט אים עפעס לייגט ער גלייך צו א טייטש 
צו די מעשה וואס איז געשעהן, און ער איז זיך מסביר וואס איז 
דעם  פון  און  געשעהן  אזוי  דאס  איז  פארוואס  און  געשעהן  דא 

לערנט ער ארויס מסקנות.

די גאנצע אויסטייטש פון די מעשה געשעהט אין די מחשבה פון 
דעם מענטש און דאס דארט זייער ווייניג צייט )אמאל ווייניגער 
אין  די מחשבות באשאפט  פון  די מסקנות  און  פון א סעקונדע( 
דעם מענטש א געפיל וואס ווערט אנגעצינדען ווען דער מענטש 

קומט אן צו די מסקנות.

למשל: א בחור גייט אריין אין ישיבה מיט א גלאז קאווע אין די 
האנט, און אזוי ווי ער קומט אריין גייט אריבער א צווייטער בחור 
לעבן אים און קרעשט אריין אין אים און די גאנצע גלאז קאווע 
איז  געשעהן  דא  ס'איז  וואס  מעשה  די  געגאסן,  אויס  זיך  האט 
די  איז  וואס  געגאסן,  אויס  זיך  גלאז קאווע האט  א  זייער פשוט 
וואס קומען ארויף אויף די מעשה? אלע מאל מוז ער  מחשבות 
מאכן א איבער קערעניש, א ווילדע חיה וואס ער איז, ער רעכנט 
וויל, מ'דארף  זיך נישט מיט קיינעם דא, ער מאכט דא וואס ער 
אים איינמאל פאר אלע מאל אוועק שטעלן אויפ'ן פלאץ, ס'קען 
ער  פיינט  מיר  האט  ער  מחשבות,  ערגערע  קומען  ארויף  אויך 

האט עס געמאכט דווקא פאר מיר וכו' וכו'.

וואס געשעהט ווען די סארט מחשבות קומען ארויף? 

איך הייב אן צו קאכן, דו בלוט הייבט אן צו לויפן שנעל, איך ווער 
נערוועז און אנגעצויגן, די פרעשע אין די טאפ ווערט שטערקער 
מיט יעדע סעקונדע וואס ס'גייט אריבער, איך טראכט נאך אפשר 



זאל איך מיך איינהאלטן, אבער ביז אפאר סעקונדעס פלאץ איך 
אויס אויף יענעם און ס'ווערט  זייער נישט א גוטע מצב.

וועל דא פראבירן אפ צו שטעלן מיינע נערווען און מיך  ווען איך 
איין האלטן, וועל איך זיכער אדורך פאלן, דאס איז פונקט אזוי ווי 

צו צו דעקן דעם טאפ מיט נאך עפעס עס זאל נישט פלאצן.

דאס  אזוי  ווי  קאכט  טאפ  דער  ווען  נישט  איז  אונזערע  עבודה  די 
פייער דאס  די  ביי  זיך אנהייבן  צו דעקן, אונזער עבודה דארף  צו 
הייסט ביי די מחשבה וואס קומט פאר ווען עפעס געשעהט, פאר 
ווען מיין מחשבה קומט צו מסקנות מוז איך אים שוין פארלעשן, 
זיי זאלן נישט אנקומען  וועל אפ שטעלן מיינע מחשבות  ווען איך 
וועט דער טאפ  טוהן  מיר שלעכטס  וויל  יענער  אז  די מסקנות  צו 
נישט דארפן  וועל איך מיך  וממילא  צו א פרעשע  נישט אנקומען 

איינהאלטן פון צו פלאצן.

דאס הייסט אנשטאט איך זאל זיין זיכער מיט די פשט און די מסקנא 
אז יענער האט מיר שלעכט געטוהן, און איך וועל מיך אויף רעגן 
אויף אים און ארבעטן אז דער כעס זאל בלייבן ביי מיר אין בויך 
און נישט ארויס פלאצן – אזאך וואס ס'איז זייער שווער און כמעט 
נישט מעגליך, וועל איך שוין ביי די מסקנות ארבעטן אויף מיר און 
אפ שטעלן די מסקנא און פראבירן צו ברענגען אנדערע מסקנות 
זיך פארלעשן  פייער  די  וועט  ממילא  רוהיג,  לאזן  מיר  וועלן  וואס 
און די פרעשע וועט אראפ גיין און איך וועל מיך נישט דארפן איין 

האלטן פון צו פלאצן.

ווי אזוי מאכט מען דאס? נעקסטע וואך אי"ה

און אים פארגעשטעלט פאר זיינע תלמידים.

געדעקט איר דעם יוד? – האט דער בעש"ט געפרעגט די תלמידים – געדענקט 
איהר ווען מיר זענען געזעצן ביי אים א וואך צייט און אים אויסגעליידיגט פון 
זיין גאנצע פארמעגן? געדענקט איהר ווי אזוי מיר האבן זיך נישט וויסענדיג 
געמאכט פון זיין ארעמקייט און אים געצווינגען צו צוגרייטן רייכע עסן יעדן 

טאג?

אזוי?! דער רבי האט עס באמערקט?! – האט זיך ר' משה געוואונדערט – איז 
פארוואס האט דער רבי מיר אזוי אויסגעליידיגט פון מיין פארמעגן? וואס איז 

געווען די כוונה אין דעם?

איך וועל דיר ערקלערן – האט אים דער בעל שם הקדוש געענטפערט – 
ס'איז נגזר געווארן אויף דיר אויבן אין הימל א גרויסע שפע פון פרנסה, ס'איז 
געווען באשערט דו זאלסט זיין א גביר, די געלט איז געשטאנען גרייט, אבער 
ס'האט אויסגעפעלט איין זאך, ס'האט אויסגעפעלט דו זאלסט דאווענען און 
בעטן פון דער אייבישטער זאל דיר ארויס העלפן און דיר שיקן פרנסה בשפע.

אבער דו ביסט דאך געווען א גרויסער צדיק און דו ביסט געווען צופרידן מיט 
וואס דו האסט, און דו האסט קיינמאל נישט געבעטן א ריכטיגע תפילה פון 
טיפן הארצ'ן אויף פרנסה, בין איך געקומען צו דיר און זיך אריין געזעצט אין 
דיין שטוב אויף א וואך צייט, אויסגעליידיגט דיין שטוב דו זאלסט נישט האבן 

וואס צו עסן, און דיר געצווינגען צו דאווענען און אויסבעטן פאר פרנסה.

טויערן  די  זיך  געבעטן האבן  און  געדאווענט  דו האסט  וואס  מינוט  די  אין 
געעפנט און דיין עשירות איז אראפ געקומען.

*

דער אייבישטער האט באשאפן די וועלט אויף אזא אופן אז יעדע שפע דארף 
א צינור א וועג ווי אזוי אראפ צו קומען אויף די וועלט, און דער קנעפל וואס 

מאכט אראפ קומען די שפע הייסט תפילה – דאווענען.

אזוי ווי רש"י ברענגט שוין אראפ אין אנהייב פרשת בראשית )פ"ב פ"ה( אז די 
ביימער האבן נישט אנגהויבן צו וואקסן אויף די וועלט ביז ווען אדם הראשון 
און דעמאלס האט עס  ס'זאל רעגענען  געדאווענט  און  געקומען  נישט  איז 
אנגעהויבן צו רעגענען און ס'האט גלייך אנגעהויבן צו וואקסן, ווייל תפילה 
איז דער שליסל און דער צינור וואס דורך דעם קומען אראפ אלע השפעות 

אויפ'ן וועלט.

ווען כלל ישראל זענען געקומען בעטן צו טרינקען וואסער פון משה רבינו האט 
אים דער אייבישטער געזאגט גיי רעדט צום שטיין, מיט אנדערע ווערטער 
האט אים דער אייבישטער געזאגט "ודברתם אל הסלע" גיי לערן אויס פאר 

כלל ישראל דער כח הדיבור די כוחות וואס יעדער איינער האט צו רעדן און 
דאווענען און בעטן און דורך דעם אראפ ברענגען אלעס וואס ער דארף, די 
פריהערדיגע מאל האבן זיי געזעהן אז משה האט געשלאגן דעם שטיין, ער 
זאגט אים דער  יעצט  וואסער, אבער  האט געמאכט א פעולה צו ברענגען 
אייבישטער נעם דעם שטעקן אבער רעד צום שטיין, מ'דארף טאקע האבן 
פעולות אין די האנט, אבער זיי מוז'ן זיך אויסלערנען דא אז דער עיקר וואס 

ס'ברענגט די פרנסה איז די תפילה און נישט די מעשים.

דאס מיינט דער מדרש ווען ער שטעלט צו די מעשה פון אליהו הנביא וואס 
האט אראפ געברענגט רעגן אין הר הכרמל נאר דורך תפילה, און דער מדרש 
גלייכט צו די פשוט'ע מענטשן צו דוד המלך ווייל אפילו א פשוט'ע מענטש 
דוד  וואס  אויסבעטן תהלים  דורך  וואס ער דארף  פוילען אלעס  אויס  קען 
המלך האט געשריבן, און טאקע דאס איז די סיבה וואס משה איז געשטראפט 
געווארן ווייל ער האט פארפאסט די געלעגנהייט אויס צו לערנען כלל ישראל 

אז מיט תפילה קען מען אויס פוילען אלע וואס מ'דארף.

אין די קאפיטל פון אשרי ווערט געברענגט א גרויסע שבח פאר'ן אייבישטער 
וואס איז אויסגעשטעלט לויט די אלף בית, יעדער פסוק האט אין זיך צוויי 
חלקים אזוי ווי למשל "טוב ה' לכל, ורחמיו על כל מעשיו" דאס זענען צוויי 
באזונדערע שבחים צו לויבן דעם באשעפער און ס'קומט אינמיטן מיט א"ואו" 
וואס טיילט אפ די צוויי חלקים פונעם פסוק, נאר איין פסוק שטייט אנדערש 
פון אלע "קרוב ה' לכל קוראיו לכל אשר יקראוהו באמת" – דער אייבישטער 
איז נאנט צו יעדער איינער, צו יעדער וואס רופט אים באמת, דא איז נישטא א 
'"ואו" ווייל דער צווייטער חלק איז נישט אזאך פאר זיך נאר דאס איז א טייטש 
אויף די ערשטע, "קרוב ה' לכל קוראיו" ווען? אין וועלכע פאל? "לכל אשר 
ווען מ'דאווענט באמת מיט'ן גאנצן הארץ, כדי די תפילה  יקראוהו באמת" 
זאל טאקע העלפן מוז דאס זיין א ריכטיגע תפילה וואס קומט פון טיפן הארץ 

ארויס, דעמאלס קען דאס אויספוילען גרויסע ישועות. 

דער סוד האבן אויך די גויים געוואוסט, עמלק האט געוואוסט אז אויב כלל 
ישראל וועט זיך נעמען דאווענען, האט ער נישט א מעגליכקייט צו געווינען 
כלל ישראל, איבערהויפט ווען כלל ישראל וועט וויסן אז אנקעגן זיי שטייט 
יעצט עמלק, וואס זיי האבן שוין אמאל געשפירט זיינע כוחות, דעמאלס וועט 
די תפילה ארויס גיין פון טיפן הארץ מיט א אמת'דיגע געשריי, און דעמאלס 
וועלן זיי זיכער געווינען, וועגן דעם האט עמלק די ערשטע זאך געזוכט צו 
באהאלטן אז ער איז עמלק, דעמאלס וועט די תפילה זיין שוואכער, און ווען 
זיי וועלן נאך ווערן צומישט און נישט וויסן אויף וועלכע פאלק צו דאווענען 
וועט די תפילה זיין נאך שוואכער און אפשר אזוי וועט ער קענען זיך מתגבר 

זיין אויף זיי.

ווייל תפילה איז דער שליסל וואס עפנט אלע טויערן און דער וועג וואס נאר 
דורך דעם קומען אראפ אלע השפעות צו יעדער יוד באשר הוא שם.

המשך מעמוד ב'


